
Shri Sabhapati Stotram

శ్రీసభాపతిస్తోత్రమ్ 

ఓం శ్రీగణేశాయ  నమః ।
యత్కారుణ్యకటాక్షవీక్షణమహో జన్మాదిదుఃఖాపహం
యత్పాదామ్బుజసేవనం తనుభృతాం స్వాత్మావబోధాఙ్కురం
యన్నామస్మరణం కృతాన్తపరిహృత్ సంసారిణాం తారకం
తం వన్దే గిరిజాసహాయమమలం శ్రీచిత్సభానాయకమ్  ॥ ౧॥
లోకానాహూయ సర్వాన్ డమరుకనినదైర్ఘోరసంసారమగ్నాన్ 

దత్త్వాభీతిం దయాలుః ప్రణతభయహరం  కుఞ్చితం పాదపద్మమ్ ।
ఉద్ధృత్యేదం  విముక్తేరయనమితి కరాద్ దర్శయన్ ప్రత్యయార్థం 

బిభ్రద్  వహ్నిం సమాయాం కలయతి నటనం యః స పాయాచ్ఛివో నః ॥౨॥
న పరం పురమస్తి పౌణ్డరీకాచ్ఛివగఙ్గాసదృశీ   న కాపి సిన్ధుః  ।
అపి హేమసభానిభా న గోష్ఠీ నటరాజాదధికో న కోఽపి దేవః ॥ ౩॥
ఘిభూతేరణుమాత్రేణ  త్రికాలమనులేపనమ్  ।
రోమ రోమ భవేల్లిఙ్గం   తచ్ఛరీరం శివాలయమ్ ॥ ౪॥
ఆర్ద్రాయామరుణోదయస్య  సమయే చాపే చ లగ్నే యుతే

పర్వం యుక్తమయుక్తమేవ నటనం సృష్ట్యాదిమష్టోత్తరం    (?) ।
........................

దేవైర్దానవమానుషాః   సహగణాః సంసేవ్య ముక్తిప్రదమ్  ॥ ౫॥
తేజో రౌద్రమిదం  శివేన జగతో రక్షార్థముత్పాదితం

భూతప్రేతపిశాచరోగశమనం  కాలాగ్నిరుద్రాత్  స్వయమ్ ।
ఇష్టార్థప్రదమిష్టలోకగతికృత్     సిద్ధయష్టకాపాదనం 

భస్మేదం యది నిర్మలం గురుకృపాలబ్ధం  సదా రక్షతు ॥౬॥
శివాచ్యుతభగే ఋక్షే చాపమేషయుగే రవౌ ।
కన్యాకుమ్భచతుర్దశ్యాం  సితే స్నానం సభాపతేః ॥ ౭॥
ధన్యా కేయం స్థితా  తే శిరసి శశికలా కిం ను నామైతదస్యా

శ్రీసభాపతిస్తోత్రమ్ 

నామైవాస్యాస్తదేతత్  పరిచితమపి తే విస్మృతం కస్య హేతోః ।
నారీం పృచ్ఛామి నేన్దుం  కథయతు విజయా న ప్రమాణం  యదీన్దు -

ర్దేవ్యా  నిహ్నోతుమిచ్ఛోరితి సురసరితం శాఠ్యమవ్యాద్ విభోర్వః ॥౮॥
భగవన్ భూతభవ్యేశ న జానే హితమాత్మనః ।
త్వమేవ సఞ్చిన్త్య విభో హితం మే దాతుమర్హసి  ॥౯॥
ఇతి శ్రీసభాపతిస్తోత్రం   సమాప్తమ్ ।
This stotra seems to be a collection of stray

verses connected with Shri Nataraja at Chidambaram.

The 8th verse is the nandIshloka of the mudrArAkShasa.

(౪౭)

